
Ksif wennet yn ’e see. Hy is in fleurige fisk. Yn it sâlte wetter 
swimt er oeral hinne.  
Ksif is in bysûndere fisk, want hy hat poaten. Dy hie er al 
doe’t er noch mar in babyfiskje wie. Frjemd, want fisken 
kinne net rinne. Se geane foarút as se harren sturt en finnen 
bewege.
Ik wol sa graach wat dwáán mei myn poaten, tinkt Ksif faak. 
Dan probearret er in eintsje te rinnen op ’e boaiem fan ’e 
see. Syn wetterfreonen fine dat hiel grappich. 
‘Giest wer in eintsje te kuierjen, Ksif?’ freegje se him.
‘As dat ris koe …! Rinnen liket my leuk!’ antwurdet Ksif dan. 
Mar it wol net. De streaming triuwt him hieltyd om. 

Wietse Walfisk hat in idee. 
‘Kom mei, dan bring ik dy nei it lân. Dan set ik dy ergens oan 
wâl! Ik bin ommers in wal-fisk? Op it lân giet it rinnen fêst 
folle better. Dan wurdsto in kuierfisk.’
Dat is wol in spannend idee, tinkt Ksif, en hy klimt op 
Wietse syn rêch. 
It wurdt in lange reis.
Mei syn poatsjes hâldt er him goed beet.
Oerenlang glide de twa freonen troch de grutte see. 
Se geane sels troch de oseaan. Wat is dy grut! 
Sa no en dan geane se even nei boppen, sadat Ksif syn kop 
út it wetter stekke kin.
Mar it iennige wat er sjocht is wetter. En soms in boat.

It is al let en se binne bêst wurch. 
Ynienen ropt Ksif: ‘Wietse! Ik sjoch lân yn ’e fierte!’ 
De see wurdt ek al wat minder djip. Foarsichtich swimt de 
walfisk nei it strân. Dan set Ksif him ôf mei syn poatsjes en 
lit him falle yn in hege weach, dy’t him …

